
B o s n a  i  H e r c e g o v i n a 
- Federacija Bosne i Hercegovine - 
T U Z L A N S K I   K A N T O N 
                 S k u p š t i n a 
Broj: 02-02-356-17/11 
Tuzla, 30.06.2011.g. 
 

  
Na osnovu člana 86. Poslovnika Skupštine Tuzlanskog kantona – prečišćeni tekst  

("Službene novine Tuzlanskog kantona", br. 10/04, 13/06 i 1/08), Služba Skupštine Tuzlanskog  
kantona, d a j e 
  

Z A P I S N I K 
SA DEVETE SJEDNICE SKUPŠTINE TUZLANSKOG KANTONA 
ODRŽANE 30.06.2011. GODINE SA POČETKOM  U 10,40  SATI 

 
Sjednicu je otvorio i njome predsjedavao predsjednik Skupštine Tuzlanskog kantona Bajazit 

Jašarević. 
Predsjednik Skupštine je konstatovao da sjednici  prisustvuje 28 poslanika, te da ga je premijer 

Sead Čaušević obavijestio o spriječenosti prisustva današnjoj sjednici Skupštine. 
Predsjednik je konstatovao da su na današnju sjednicu pozvani: predstavnici općina, vladinih i 

nevladinih organizacija i udruženja, kulturnih i javnih institucija, univerziteta, pravosuđa, tužilaštva, 
predstavnici međunarodnih organizacija, kao i premijer Kantona i članovi Vlade i drugi gosti i 
predstavnici medija javnog informisanja. 

 Predsjednik Skupštine je dao na izjašnjavanje zapisnik sa osme sjednice  Skupštine Tuzlanskog 
kantona. 
 Skupština Kantona je jednoglasno usvojila zapisnik sa osme sjednice Skupštine Tuzlanskog 
kantona.  

 
Predsjednik Skupštine je konstatovao da su pred početak sjednice dostavljeni odgovori: sa pete 

sjednice na inicijativu  poslanika Suade Mujčinović, sa šeste sjednice na inicijative poslanika Mahira 
Nurkanovića i Zahida Bašića, sa osme sjednice na inicijative poslanika Suade Mujčinović i Mustafe 
Abdulahovića i na dva pitanja poslanika Mirsada Selimovića. 

Izjašnjenje o dobijenim odgovorima iznijeli su: 
Poslanik Mahir Nurkanović je iznio da je djelimično zadovoljan odgovorom Ministarstva 

obrazovanja, nauke, kulture i sporta vezano za inicijativu za izmjene Odluke o osnivanju Savjeta za 
nevladin sektor i pitanja mladih.  

Poslanik Suada Mujčinović je izrazila zadovoljstvo dobijenim odgovorom Ministarstva 
obrazovanja, nauke, kulture i sporta vezano za izmjene Pravilnika o ocjenjivanju rada i sticanju višeg 
stručnog zvanja nastavnika, profesora i stručnih saradnika u osnovnim i srednjim školama i odgajatelja 
u predškolskim ustanovana u domovima učenika. 

Usmeni odgovor na pitanje poslanika Samira Kamenjakovića dao je direktor Klinike za 
radiologiju i nuklearnu medicinu Haris Husejnagić, a u vezi lista čekanja na dijagnostikama CT, 
magnetna rezonansa, RTG snimanje, mamografija, denzitometrija, intravenska urografija itd. 

Poslanik Samir Kamenjaković je iznio da je zadovoljan usmenim odgovorom direktora Klinike 
za radiologiju i nuklearnu medicinu. 

Poslanik Zahid Bašić je dao komentar na odgovor Ministarstva finansija vezano za inicijativu 
koja se odnosi na izmjenu Zakona o porezu na promet nepokretnosti prava, te je iznio da će se o 
odgovoru izjasniti na narednoj sjednici Komisije. 

Poslanik Mirsad Selimović se izjasnio o odgovorima koje je dobio od Ministarstva trgovine, 
turizma i saobraćaja vezano za tri dionice puta na području općina Kalesija i Tuzla i na odgovor od 

Ministarstva obrazovanja, nauke, kulture i sporta u vezi raspisivanja javnog konkursa za odabir 
agencije prilikom organizovanja maturalnih ekskurzija na koje putuje veliki broj učenika. 

Nova poslaničkih pitanja i inicijative postavili su poslanici: Muhamed Šadić, Semir Turbić, 
Zoran Jovanović, Besim Imamović, Salih Šabović, Mirsad Selimović  i Ivo Divković. 

  
S obzirom da je poslanik Zoran Jovanović odustao od inicijative za donošenje Uredbe za  

plaće namještenika, predsjednik Skupštine je konstatovao da se shodno odredbama Poslovnika 
Skupštine, Skupština treba izjasniti o zaključku po inicijativi poslanika Zorana Jovanovića u vezi 
donošenja Uputstva za izradu finansijskih izvještaja. 

Prije izjašnjavanja o inicijativi data je pauza od 10 minuta. (10,25 sati) 
 
(10,45 sati) 

Nakon pauze, prešlo se na izjašnjavanje o zaključku po inicijativi poslanika Zorana Jovanovića koji 
glasi: „Skupština Kantona zadužuje Vladu Kantona da u što kraćem roku, putem Ministarstva finansija 
Tuzlanskog kantona i Ministarstva pravosuđa i uprave Tuzlanskog kantona izradi i donese Pravilnik ili 
Uputstvo za izradu godišnjih finansijskih izvještaja, uz potupunu analitiku svih rashoda, a koji će biti 
obavezujući za sva javna preduzeća, javne ustanove, direkcije, zavode, agencije i ostale pravne 
subjekte u nadležnosti Skupštine Kantona.“ 

 
 Skupština Kantona je sa 25 glasova „za“, bez ijednog glasa „protiv“ i 1 „uzdržanim“ 
glasom donijela navedeni zaključak.  

 
Prešlo se na utvrđivanje dnevnog reda.  
U pozivu za sjednicu, dostavljen je  prijedlog dnevnog reda. 
U skladu sa članom 59. Poslovnika Skupštine Tuzlanskog kantona, Vlada Kantona je 

predložila da se u dnevni red uvrste dvije odluke, i to: Odluka o zaduženju Tuzlanskog kantona i 
Odluka o imenovanju Komisije za koncesije Tuzlanskog kantona.   
   Otvorena je raspravu o dnevnom redu u kojoj su učestvovali poslanici: Salih Šabović, 
Senad Alić, Mersed Šerifović, Dževad Hadžić, Besim Imamović i Mahir Nurkanović. 

   
Predsjednik Skupštine je zaključio raspravu i dao na izjašnjavanje prijedlog  Vlade Kantona za 

uvrštavanje u dnevni red Odluke o zaduženju Tuzlanskog kantona, u okviru četvrte tačke dnevnog 
reda. 

Skupština Kantona je jednoglasno usvojila navedeni prijedlog. 
   
Prešlo se na izjašnjavanje o prijedlogu  Vlade Kantona za uvrštavanje u dnevni red Odluke o 

imenovanju Komisije za koncesije Tuzlanskog kantona,  kao pete tačke dnevnog reda. 
 
Skupština Kantona je jednoglasno usvojila navedeni prijedlog. 
 
Predsjednik Skupštine je dao na izjašnjavanje prethodno pitanje vezano za prijedlog Zakona o 

izmjenama i dopunama Zakona o uslovima i postupku legalizacije bespravno izgrađenih građevina, da 
se razmatra, odnosno donosi  po skraćenom postupku. 

 
Skupština Kantona da jednoglasno prihvatila navedeni prijedlog. 
 
Predsjednik Skupštine je zaključio raspravu i dao na izjašnjavanje sljedeći  

 
D n e v n i  r e d : 

1. Razmatranje prijedloga i donošenje Zakona o izmjenama i dopunama Zakona o uslovima i 
postupku legalizacije bespravno izgrađenih građevina 

2.  Razmatranje nacrta Zakona o srednjem obrazovanju i odgoju 
3. Razmatranje nacrta Zakona o izmjenama i dopunama Zakona o osnovnom odgoju i 

obrazovanju 
4. Razmatranje: 
a) prijedloga i donošenje Odluke o odobravanju Programa sufinansiranja Projekta izgradnje 

kanalizacije i vodosnabdjevanja općine Čelić 
b) prijedloga i donošenje Odluke o zaduženju Tuzlanskog kantona 
5. Razmatranje prijedloga i donošenje Odluke o imenovanju Komisije za koncesije Tuzlanskog 

kantona.   
6. Razmatranje Plana poslovanja JP "Međunarodni aerodrom Tuzla" d.o.o. za 2011. godinu 
7. Razmatranje Programa rada i finansijskog plana JU Veterinarski zavod TK za 2011. godinu  
8. Razmatranje Izvještaja o izvršenju Finansijskog plana JU Služba za zapošljavanje 

Tuzlanskog kantona za period 1.1.-31.12.2010. godine 
9. Razmatranje Izvještaja o radu Komisije za koncesije za period 1.1.-31.12.2010. godine 
10. Razmatranje Analize zdravstvenog stanja stanovništva Tuzlanskog kantona i indikatori 

zdravlja u 2010. godini sa prijedlogom mjera 
11. Razmatranje Izvještaja o radu i poslovanju Javne zdravstvene ustanove Univerzitetski 

klinički centar Tuzla za period I-XII 2010. godine 
12. Razmatranje Informacije o obezbjeđivanju rezerve krvi za potrebe liječenja građana u 

Tuzlanskom kantonu sa osvrtom na status dobrovoljnih davalaca krvi i mogućnosti obezbjeđenja krvi 
kao lijeka za 2010. godinu 

13. Razmatranje Informacije o stanju  u industriji, energetici i rudarstvu sa ostvarenim 
rezultatima u poslovanju u periodu I-XII 2010. godine 

 
 Skupština Kantona je jednoglasno usvojila dnevni red devete sjednice Skupštine Tuzlanskog 
kantona. 

       
 T o k  s j e d n i c e: 

  
1. U okviru prve tačke dnevnog reda razmatran je prijedlog Zakona o izmjenama i dopunama 

Zakona o uslovima i postupku legalizacije bespravno izgrađenih građevina. 
 Predsjednik Skupštine je konstatovao da je kao prilog poslanicima dostavljena i Informacija o 
efektima primjene Zakona o uslovima i postupku legalizacije bespravno izgrađenih građevina, te da su 
dostavljeni izvještaj Zakonodavno-pravne komisije, amandmani poslanika Ive Divkovića i izjašnjenje 
Vlade Kantona o amandmanima. 
 Uvodno izlaganje je podnijela ministrica prostornog uređenja i zaštite okolice Senija Bubić 
koja je u okviru svog izlaganja iznijela da prihvata amandman poslanika Ive Divkovića tako što bi se u 
tekst Zakona dodao novi član 3. koji glasi: „U članu 5a. stav (2) riječi: „ukoliko zahtjev za legalizaciju 
bude odbačen ili odbijen, ili se tokom korišćenja priključka pojave vanredne okolnosti zbog kojih se ne 
može nastaviti isporuka ugovorene usluge“ zamjenjuju se riječima: „ukoliko tokom korištenja 
priključka nastupe okolnosti iz stava 6. ovog člana, zbog kojih se ne može nastaviti isporuka 
ugovorene usluge.“ 

U istom članu, dodaje se novi stav (6), koji glasi: 
„(6) Vlasniku bespravno izgrađene građevine, kojem je izvršeno privremeno priključenje na električnu 
mrežu, javni vodovod, kanalizaciju i drugu komunalnu infrastrukturu, a čiji je zahtjev za legalizaciju 
odbačen ili odbijen, bit će izvršeno isključenje priključka sa električne mreže, javnog vodovoda, 
kanalizacije i druge komunalne infrastrukture kada nadležna inspekcija dostavi, pravnim subjektima 
ovlaštenim za pružanje usluga, konačno i izvršno rješenje o uklanjanju bespravno izgrađene 
građevine.“ Predloženi članovi 3. i 4. postaju članovi 4. i 5. 

 Otvarena je rasprava u kojoj su učestvovali: Ivo Divković, Salih Šabović, Samir 
Kamenjaković, Besim Imamović, Zahid Bašić, Omer Kupusović, Fahrudin Skopljak i Zoran 
Jovanović. 
  Predsjednik Skupštine je zaključio raspravu i dao na izjašnjavanje prijedlog Zakona. 

Skupština Kantona je jednoglasno usvojila prijedlog i donijela Zakon o izmjenama i  
dopunama Zakona o uslovima i postupku legalizacije bespravno izgrađenih građevina uz amandman 
poslanika Ive Divkovića koji je prihvaćen od strane Vlade Kantona.  

 
 2. U okviru druge tačke dnevnog reda razmatran je nacrt Zakona o srednjem obrazovanju i 
odgoju. 
 Predsjednik Skupštine je konstatovao da su dostavljeni izvještaji Zakonodavno-pravne komisije 
i Komisije za obrazovanje, kulturu, sport i mlade.  
 Otvorena je rasprava u kojoj su učestvovali poslanici: Suada Mujčinović i Mahir Nurkanović. 

Predsjednik Skupštine je zaključio raspravu i predložio sljedeći zaključak:  
Skupština Kantona  prihvata nacrt  Zakona o srednjem obrazovanju i odgoju i konstatuje da  

nacrt Zakona može poslužiti kao osnova za izradu prijedloga Zakona, sa stavovima i primjedbama 
na nacrt Zakona koje su izložila radna tijela i poslanici na sjednici Skupštine. 
          Nacrt Zakona o srednjem obrazovanju i odgoju stavlja se na javnu raspravu u trajanju od 40 
dana. 

Javnu raspravu će provesti Ministarstvo obrazovanja, nauke, kulture i sporta, sumirati 
rezultate javne rasprave i sačiniti izvještaj koji će dostaviti Vladi Kantona i poslanicima Skupštine uz 
prijedlog Zakona.     

 
Skupština Kantona je sa 27 glasova "za", bez ijednog glasa "protiv" i 1 „uzdržanim" glasom  

donijela navedeni zaključak. 

 
3. U okviru treće tačke dnevnog reda razmatran je nacrt Zakona o izmjenama i dopunama 

Zakona o osnovnom odgoju i obrazovanju. 
 Predsjednik Skupštine je konstatovao da su dostavljeni izvještaji Zakonodavno-pravne komisije 
i Komisije za obrazovanje, kulturu, sport i mlade.  
 Otvorena je rasprava u kojoj su učestvovali poslanici: Mahir Nurkanović, Ivo Divković, Suada 
Mujčinović, Besim Imamović, Salih Šabović i Dževad Hadžić. 
 Učešće u drugom krugu diskusije uzeo je poslanik Mahir Nurkanović. 
 Predsjednik Skupštine je zaključio raspravu i dao na izjašnjavanje prijedlog zaključka da se 
Skupštini obrati predsjednik Skupštine Udruženja učitelja Elvir Osmanović, što je Skupština 
jednoglasno i prihvatila. 
 Skupštini se obratio predsjednik Udruženja učitelja Elvir Osmanović. 
 Ministrica obrazovanja, nauke, kulture i sporta Nađa Avdibašić – Vukadinović je dala 
odgovore na postavljena pitanja.  
            Predsjednik Skupštine je zaključio raspravu i dao na izjašnjavanje sljedeći zaključak: 

Skupština Kantona prihvata nacrt  Zakona o  izmjenama i dopunama Zakona o osnovnom 
odgoju i obrazovanju i konstatuje da nacrt Zakona može poslužiti kao osnova za izradu prijedloga 
Zakona, sa stavovima i primjedbama na nacrt Zakona koje su izložila radna tijela i poslanici na 
sjednici Skupštine. 
           Nacrt  Zakona o  izmjenama i dopunama Zakona o osnovnom odgoju i obrazovanju stavlja se 
na javnu raspravu u trajanju od 40 dana. 

Javnu raspravu će provesti Ministarstvo obrazovanja, nauke, kulture i sporta, sumirati 
rezultate javne rasprave i sačiniti izvještaj koji će dostaviti Vladi Kantona i poslanicima Skupštine uz 
prijedlog Zakona.     

 
Skupština Kantona je sa 25 glasova "za", bez ijednog glasa "protiv" i 2 „uzdržana" glasa  

donijela navedeni zaključak. 

4. U okviru četvrte tačke dnevnog reda razmatran je: 
a) prijedlog Odluke o odobravanju Programa sufinansiranja Projekta izgradnje kanalizacije i 

vodosnabdjevanja općine Čelić 
 b) prijedlog Odluke o zaduženju Tuzlanskog kantona 
            Predsjednik Skupštine je konstatovao da su za prvu odluku dostavljeni izvještaji 
Zakonodavno-pravne komisije, Komisije za privredu, ekonomsku i finansijsku politiku i Komisije za 
poljoprivredu, vodoprivredu, šumarstvo i zaštitu okolice. 
  Predsjednik Komisije za poljoprivredu, vodoprivredu, šumarstvo i zaštitu okoliša 
Mersed Šerifović je podnio Izvještaj Komisije. 
  Predsjednik Zakonodavno-pravne komisije Omer Kupusović je konstatovao da je u 
pauzi održana sjednica Komisije na kojoj je razmatran prijedlog Odluke o zaduženju, te da je Komisija 
prijedlog Odluke o zaduženju TK prihvatila i upućuje Skupštini TK na razmatranje i donošenje. 
            Uvodno izlaganje je podnio savjetnik premijera Igor Rajner.  
 Otvorena je rasprava u kojoj je učešće uzeo poslanik Besim Imamović. 

Predsjednik Skupštine je zaključio raspravu i dao na izjašnjavanje prijedlog Odluke.  
Skupština Kantona je jednoglasno usvojila prijedlog i donijela Odluku o odobravanju  

Programa sufinansiranja Projekta izgradnje kanalizacije i vodosnabdjevanja općine Čelić. 
 

 b) Prešlo se na izjašnjavanje o prijedlogu Odluke o zaduženju Tuzlanskog kantona. 
Skupština Kantona je jednoglasno usvojila prijedlog i donijela Odluku o zaduženju  

Tuzlanskog kantona. 

 
5. U okviru pete tačke dnevnog reda razmatran je prijedlog Odluke o imenovanju Komisije za 

koncesije Tuzlanskog kantona.   
Predsjednik Komisije za izbor i imenovanja Semir Turbić je obavijestio Skupštinu da je u pauzi 

održana sjednica Komisije, i da je konstatovala da je ispoštovana zakonska procedura kod utvđivanja 
prijedloga Odluke o imenovanju Komisije za koncesije TK, te da Komisija istu prihvata i upućuje 
Skupštini TK na razmatranje i donošenje. 

Ministar industrije, energetike i rudarstva Željko Knežiček je podnio uvodno izlaganje. 
 Otvorena je rasprava u kojoj su učestvovali poslanici: Mersed Šerifović, Besim Imamović, 
Salih Šabović i Hajrudin Bećirović. 

Predsjednik Skupštine je zaključio raspravu i dao na izjašnjavanje prijedlog Odluke. 
Skupština Kantona je jednoglasno usvojila prijedlog i donijela Odluku o imenovanju  

Komisije za koncesije Tuzlanskog kantona u sljedećem sastavu: Nihad Sinanović – predsjednik, 
Zvonko Lugonjić – zamjenik predsjednika, te članovi: Sakib Hajdarević, Enver Kamberović i Hašim 
Duvnjaković.   
 

6. U okviru šeste tačke dnevnog reda razmatran je Plan poslovanja JP "Međunarodni aerodrom 
Tuzla" d.o.o. za 2011. godinu. 
 Predsjednik Skupštine je konstatovao da je dostavljen izvještaj Komisije za privredu, 
ekonomsku i finansijsku politiku. 

S obzirom da nije bilo rasprave, predsjednik Skupštine je dao na izjašnjavanje sljedeći 
zaključak: 

Skupština Kantona prihvata Plan poslovanja JP "Međunarodni aerodrom Tuzla" d.o.o. za 
2011. godinu 

 
Skupština Katntona je jednoglasno donijela navedeni zaključak. 

 
7. U okviru sedme tačke dnevnog reda razmatran je  Program rada i finansijski plana JU 

Veterinarski zavod TK za 2011. godinu  
 Predsjednik Skupštine je konstatovao da je dostavljen izvještaj Komisije za poljoprivredu, 
vodoprivredu, šumarstvo i zaštitu okoliša. 

 Predsjednik Skupštine je dao na izjašnjavanje sljedeći zaključak: 
Skupština Kantona prihvata Program rada i finansijski plan JU Veterinarski zavod TK za 

2011. godinu.  
 

Skupština Kantona je jednoglasno donijela navedeni zaključak. 

 
8. U okviru osme tačke dnevnog reda razmatran je Izvještaj o izvršenju Finansijskog plana JU 

Služba za zapošljavanje Tuzlanskog kantona za period 1.1.-31.12.2010. godine. 
Predsjednik Skupštine je konstatovao da su dostavljeni izvještaji Komisije za privredu, 

ekonomsku i finansijsku politiku i Komisije za rad, zdravstvo i socijalnu politiku. 
Predsjednik Skupštine je dao na izjašnjavanje sljedeći zaključak: 
Skupština Kantona prihvata Izvještaj o izvršenju Finansijskog plana JU Služba za 

zapošljavanje Tuzlanskog kantona za period 1.1.-31.12.2010. godine. 
 
Skupština Kantona je jednoglasno donijela navedeni zaključak. 

 
9. U okviru devete tačke dnevnog reda razmatran je Izvještaj o radu Komisije za koncesije za 

period 1.1.-31.12.2010. godine. 
 Predsjednik Skupštine je konstatovao da je dostavljen izvještaj Komisije za privredu, 
ekonomsku i finansijsku politiku. 
 Predsjednik Skupštine je predložio sljedeći zaključak: 

Skupština Kantona prihvata Izvještaj o radu Komisije za koncesije za period 1.1.-31.12.2010. 
godine. 

  
Skupština Kantona je sa 26 glasova "za", bez ijednog glasa "protiv" i 2 "uzdržana" glasa  

donijela navedeni zaključak. 

 
10. U okviru desete tačke dnevnog reda razmatrana je Analiza zdravstvenog stanja 

stanovništva Tuzlanskog kantona i indikatori zdravlja u 2010. godini sa prijedlogom mjera. 
 Predsjednik Skupštine je konstatovao da je dostavljen izvještaj Komisije za rad, zdravstvo i 
socijalnu politiku. 

Otvorena je rasprava u kojoj su učestvovali poslanici: Semir Turbić, Zlatko Šimić, Murisa 
Ustavdić, ministrica zdravstva Nada Pavlović – Čalić, te poslanici Besim Imamović i Muhamed 
Šadić. 

Predsjednik Skupštine je zaključio raspravu i dao na izjašnjavanje sljedeći zaključak: 
Skupština Kantona prihvata Analizu zdravstvenog stanja stanovništva Tuzlanskog kantona i 

indikatori zdravlja u 2010. godini sa prijedlogom mjera. 
 
Skupština Kantona je jednoglasno donijela navedeni zaključak.  

 
11. U okviru jedanaeste tačke dnevnog reda razmatran je Izvještaj o radu i poslovanju Javne 

zdravstvene ustanove Univerzitetski klinički centar Tuzla za period I-XII 2010. godine. 
Predsjednik Skupštine je konstatovao da su dostavljene informacije od strane JU UKC Tuzla i 

Vlade Kantona o tokovima izgradnje i investiranja u objekat "Plava bolnica". 
Takođe je dostavljen izvještaj Komisije za rad, zdravstvo i socijalnu politiku. 

 Uvodno izlaganje je podnio direktor JZU UKC Tuzla Elmir Čičkušić. 
Otvorena je rasprava u kojoj su učestvovali poslanici: Salih Šabović, Samir Kamenjaković, 

Senahid Šaković, Zlatko Šimić, Alija Azabagić, Besim Imamović, Fahrudin Skopljak, Muhamed 
Šadić, Semir Turbić, Zoran Jovanović, Ivo Divković i Dževad Hadžić. 

Predsjednik Skupštine je na zahtjev Kluba poslanika SDP-a dao pauzu od 20 minuta. (15,50) 

(16,25) 
Nakon pauze, u drugom krugu diskusije učešće je uzeo: poslanik Salih Šabović, ministrica 

zdravstva Nada Pavlović – Čalić, te poslanici: Dževad Hadžić, Senad Alić i Besim Imamović. 
Predsjednik Skupštine je zaključio raspravu i dao na izjašnjavanje prijedlog Kluba poslanika 

SDP-a da Skupština odloži izjašnjavanje o Izvještaju o radu i poslovanju Javne zdravstvene ustanove 
Univerzitetski klinički centar Tuzla za period I-XII 2010. godine, radi daljeg proučavanja i utvrđivanja 
prijedloga mjera za prevazilaženje stanja na UKC-u uvažavajući predložene mjere iznesene u raspravi 
na sjednici. 
 
 Skupština Kantona je jednoglasno donijela navedeni zaključak. 
 

12. U okviru dvanaeste tačke dnevnog reda razmatrana je Informacija o obezbjeđivanju rezerve 
krvi za potrebe liječenja građana u Tuzlanskom kantonu sa osvrtom na status dobrovoljnih davalaca 
krvi i mogućnosti obezbjeđenja krvi kao lijeka za 2010. godinu. 
 Predsjednik Skupštine je konstatovao da je dostavljen izvještaj Komisije za rad, zdravstvo i 
socijalnu politiku. 
            Otvorena je rasprava u kojoj su učestvovali poslanici: Zlatko Šimić i Muhamed Šadić.  

Predsjednik Skupštine je zaključujem raspravu i dao na izjašnjavaje sljedeći zaključak: 
Skupština Katnona prihvata Informaciju o obezbjeđivanju rezerve krvi za potrebe liječenja 

građana u Tuzlanskom kantonu sa osvrtom na status dobrovoljnih davalaca krvi i mogućnosti 
obezbjeđenja krvi kao lijeka za 2010. godinu. 

 
Skupština Kantona je jednoglasno donijela navedeni zaključak. 

 
13. U okviru trinaeste tačke dnevnog reda razmatrana je Informacija o stanju  u industriji, 

energetici i rudarstvu sa ostvarenim rezultatima u poslovanju u periodu I-XII 2010. godine. 
Predsjednik Skupštine je konstatovao da je dostavljen izvještaj Komisije za privredu, 

ekonomsku i finansijsku politiku. 
Predsjednik Komisije za privredu, ekonomsku i finansijsku politiku Ivo Divković je podnio 

Izvještaj Komisije. 
 Učešće u diskusiji su uzeli poslanici: Salih Šabović i Azra Okić. 

Predsjednik Skupštine je zaključio raspravu i dao na izjašnjavanje sljedeći zaključak: 
Skupština Kantona prihvata Informaciju o stanju  u industriji, energetici i rudarstvu sa 

ostvarenim rezultatima u poslovanju u periodu I-XII 2010. godine, uz zaključke iznesene u izvještaju 
Komisije za privredu, ekonomsku i finansijsku politiku Skupštine Tuzlanskog kantona. 

  
Skupština Kantona je jednoglasno donijela navedeni zaključak. 

 
Predsjednik Skupštine je iznio da će prijedlog mjera koje je iznijela poslanik Azra Okić biti 

proslijeđen resornom ministarstvu. 

 
Sjednica je završena  u  17,05 sati. 
 

                                                       Sekretar Skupštine 
          
                          Ahmet Smajović 


